
 1. Իրավական ակտի ընդունման անհրաժեշտությունը և ընթացիկ իրավիճակը.
  	Նախագծի ընդունումը պայմանավորված է հետևյալ հանգամանքներով.
ՀՀ կառավարության 2021 թվականի դեկտեմբերի 23-ի «ՀՀ կառավարության 2022 թվականի պետական բյուջեի կատարումն ապահովող միջոցառումների մասին» թիվ 2121-Ն որոշմամբ ՀՀ տարածքում բազային և շարժական ռադիոմոնիթորինգի համակարգի ներդրման աշխատանքների ձեռքբերման և տեղական նշանակության աշխատանքների կատարման նպատակով 2022 թվականի համար նախատեսվել է 1,1 մլրդ. դրամ գումար:
ՀՀ տարածքում բազային և շարժական ռադիոմոնիթորինգի համակարգի ներդրման աշխատանքների ձեռքբերման նպատակով 2021 թվականի դեկտեմբերի 30-ին Armeps  էլեկտրոնային կայքում հրապարակվել է ԲՏԱՆ-ԲՄԱՇՁԲ-2022/01 ծածկագրով բաց մրցույթի ընթացակարգի հայտարարություն և հրավեր, որի շրջանակներում հայտի ներկայացման վերջնաժամկետը սահմանված էր 2022 թվականի փետրվարի 11-ը, սակայն, բաց մրցույթի  ընթացակարգի  վերաբերյալ 2022 թվականի փետրվարի 7-ին «Հիբրիդ Տելեմատիկա» ՍՊ ընկերության կողմից ներկայացվել էր բողոք, որի պատճառով կասեցվել էր հայտերի բացման գործընթացը: Բողոքը մերժվել է 2022 թվականի մարտի 7-ի ՀՀ գնումների հետ կապված բողոքներ քննող անձի թիվ «ԳԲՔԱ-ՆԳ-2022/16» որոշմամբ: 
Սույն թվականի մարտի 14-ին www.armeps.am կայքի՝ էլեկտրոնային գնումների իրականացումն ապահովող համակարգի միջոցով գնման ընթացակարգի հայտերը բացվել են, որի արդյունքում միակ մասնակից «Rohde & Schwarz» գերմանական ընկերությունը հաղթող է ճանաչվել, որի գնային առաջարկը ՀՀ տարածքում բազային և շարժական ռադիոմոնիթորինգի համակարգի ներդրման աշխատանքները 2022-2024 թվականներին իրականացնելու համար կազմել է 9 865 500 EUR-ին համարժեք 5, 570, 231.2 մլրդ ՀՀ դրամ (հայտի ներկայացման օրվա դրությամբ ՀՀ կենտրոնական բանկի կողմից սահմանված փոխարժեքով), որից 2022 թվականի ընթացքում պայմանագրով կատարման ենթակա աշխատանքների գինը կազմել է 1 755 676  EUR-ին  համարժեք 788,184.4 մլն. ՀՀ դրամ (ներկայիս փոխարժեքով):
Միաժամանակ, «ՀՀ տարածքում բազային և շարժական ռադիոմոնիթորինգի համակարգի» ներդրման ծրագրով 2022 թվականի 1-ին կիսամյակում նախատեսված են եղել ևս 100 մլն դրամ արժողությամբ տեղական նշանակության աշխատանքներ, որոնք պետք է իրականացվեին վերը նշված ընթացակարգի հաղթող ճանաչված ընկերության հետ պայմանագրի կնքման և վերջինիս կողմից մատակարարվող հիմնական սարքավորումների մոնտաժման աշխատանքների համար տեխնիկական պայմանները տրամադրելուց հետո: «Rohde & Schwarz» գերմանական ընկերության հետ պայմանագրի կնքման գործընթացում բանկային երաշխիքի կամ կանխիկ փողի ձևով պայմանագրի և որակավորման ապահովումների ներկայացման մասով առաջացել էր որոշակի խնդիր, որը կարգավորվել է համաձայն 2022 թվականի հուլիսի 7-ի ՀՀ կառավարության «Գնման գործընթացը կազմակերպելու մասին» թիվ 1035-Ա որոշմամբ:
Արդյունքում՝ 2022 թվականի հուլիսի 26-ին ՀՀ բարձր տեխնոլոգիական արդյունաբերության նախարարության և «Rohde & Schwarz» գերմանական ընկերության հետ պետական կարիքների համար «ԲՏԱՆ-ԲՄԱՇՁԲ-2022/01» ծածկագրով պայմանագիրը (այսուհետ՝ Պայմանագիր)  կնքվել է  հինգ ամիս ուշացումով: Համաձայն Պայմանագրի՝ 2022 թվականի համար 1 755 676  EUR-ին  համարժեք 788 184 410 ՀՀ դրամ արժողությամբ հիմնական աշխատանքները նախատեսված էր իրականացնել մինչև 2022 թվականի դեկտեմբերի 3-րդ տասնօրյակը:

Մասնավորապես՝ ռադիոմոնիթորինգի համակարգի ներդրման նպատակով, 2022 թվականին նախատեսված հիմնական աշխատանքների համար պահանջվող 835 942 EUR-ին  համարժեք 352 մլն․ ՀՀ դրամ արժողությամբ (առանց պետական տուրքի և մաքսային վճարների) տեխնիկական միջոցները կատարողի կողմից մատակարարվել են ամբողջությամբ, սակայն դրանց մոնտաժային աշխատանքները հնարավոր չեն եղել իրականացնել, քանի որ  պատվիրատուի կողմից Պայմանագրով նախատեսված տեղական նշանակության՝ շարժական կայանի համար համապատասխան ավտոմեքենայի ձեռքբերման գործընթացը չի կատարվել, իսկ գլխավոր կայանի ռադիոկայմի վերանորոգման աշխատանքները ավարտվել են 2022 թվականի դեկտեմբերին՝ հաշվի առնելով եղանակային անբարենպաստ պայմանները (գնման պայմանագրով նախատեսված է եղել աշտարակների ներկում, ընթացիկ նորոգում և հողանցման աշխատանքներ):
Հաշվի առնելով վերոգրյալը, անհրաժեշտություն է առաջացել, մոնտաժային աշխատանքների կատարումը տեղափոխել 2023 թվականի 1-ին եռամսյակ, որոք կիրականացվեն Պայմանագրով 2023 թվականի համար նախատեսված հիմնական աշխատանքներին զուգահեռ:
Միաժամանակ «ԲՏԱՆ-ԲՄԱՇՁԲ-2022/01» գնման պայմանագրով սահմանված մնացած կատարված աշխատանքները 835,942 եվրո գումարի չափով հանձնման-ընդունման փուլում են և մինչև սույն թվականի դեկտեմբերի 25-ը կվճարվի: 
ՀՀ բարձր տեխնոլոգիական արդյունաբերության նախարարի 20.12.2022թ. թիվ 01/16.1/10732-2022 գրությամբ՝ 2022 թվականի համար նախատեսված գումարից 418.0 մլն.              ՀՀ դրամը գումարը ՀՀ կառավարության համապատասխան որոշման նախագծով նախատեսվում է ուղղել պահուստային ֆոնդ:
2. Առաջարկվող լուծումը.
Ներկայացված նախագծով առաջարկվում է 2022 թվականին նախատեսված (919,734 եվրոյի չափով) աշխատանքների կատարման վերջնաժամկետը երկարաձգել մինչև 2023 թվականի հունվարի 31-ը՝ ինչը կնպաստի ռադիոմոնիթորինգի համակարգի ներդրման ծրագրով նախատեսված և առաջին տարվա համար պլանավորված աշխատանքների ամբողջական կատարմանը:
3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2022 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
        4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը բխում է  ՀՀ կառավարության  2021 թվականի օգոստոսի 18-ի N               1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի, «Հեռահաղորդակցություն» բաժնի դրույթներից, այն է՝ Հայաստանի Հանրապետության ողջ տարածքում ռադիոեթերի շուրջօրյա վերահսկում, և մինչև 100 տոկոս եթերի մաքրության ապահովում, այդ նպատակով շարժային և բազային ռադիոմոնիթորինգի ժամանակակից համակարգի ներդրում:

